Meddwl am Marc


Marc Pennod 6 adnodau 14-29. 

Dienyddio Ioan Fedyddiwr.

Erbyn hyn mae Marc yn dweud fod pawb wedi clywed am Iesu. Beth oedd pobl yn dweud amdano?
     “______  _______sydd wedi dod yn ôl yn fyw .“(adn 14)

     “_______ ydy e “(adn 15 )

Pam fyddai dweud fod Iesu fel Ioan yn ddychryn i Herod? Oedd Ioan yn fath o gydwybod i Herod? Oes rhai pobl sy’n medru bod yn gydwybod i ni?
Beth am Herod? 
Beth oedd gwaith Herod?  Beth wnaeth e i Herodias, gwraig ei frawd 

Philip?  Pam oedd dyn fel Herod yn amddiffyn Ioan ac yn 

                 “_______ wrth glywed beth oedd Ioan yn ei ddweud,

                   roedd yn ______ gwrando arno.”(adn 20)

Oedd Herod wedyn yn fodlon gwrando ar gyngor Ioan? Ydy hi’n beryglus  teimlo’n anesmwyth wrth wrando ar newyddion da Duw ac fel Herod gwneud dim amdano?
Beth yw effaith gofyn am ben Ioan Fedyddiwr ar Herod? Dydy e ddim yn

· “______ o gwbl ”

· “roedd yn hollol _______”

ac am ei fod wedi tyngu llw  

· “doedd ganddo mo’r   ______    i’w gwrthod hi.” adn 26)

Beth mae hyn yn dweud wrthon ni am beidio ag addo pethau ffol o flaen 

pobl?  Oes rhai pethau gan gymeriad Herod i’w ddysgu i ni heddiw?
Beth am Herodias? Sut mae hi’n teimlo tuag at Ioan? (adn 19) Beth yw’r fantais mae hi’n gweld i’w hun adeg gwledd penblwydd Herod? (adn 21) Oedd hi’n iawn i ddweud wrth ei merch am fynnu pen Ioan Fedyddiwr? (adn 24)  Ydy’r gair ‘nawr ’ yn dweud wrthon ni bod elfen o frys yn y gofyn? (adn 29)  Beth fedrai ddigwydd o roi ychydig o amser i Herod feddwl am y peth?  

Mae’r cyfan fel golygfa o fyd opera sebon!  Ai’r un themâu o gasineb, cenfigen a dig sy’n para hyd heddiw? Beth yw’n dewis ni fel disgyblion Iesu yng nghanol hyn.

Mae Marc yn disgrifio Ioan fel “dyn duwiol a chyfiawn.” (adn 20 ) Fel dyn duwiol mae’n gorfod dweud wrth Herod fod yr hyn mae’n wneud yn anghywir. Mae geiriau Ioan yn costio’n ddrud iddo. Ydyn ni’n fodlon sefyll? Ydyn ni’n fodlon wynebu’r gost?
Gweddi: Arglwydd Iesu, r’yn ni’n cyflwyno’n byd cymhleth ni i ti. Byd llawn o ddig, casineb a thrais. Helpa ni i fod yn gryf ac yn gadarn ynot ti ac i bwyso a mesur ein geiriau yn ofalus. Gofynnwn hyn yn dy enw’n unig. Amen

